
Jambudvipavarnanam in Brahmapurana

ப்³ரஹ்மபுராணாந்தர்க³தே ஜம்பூ³த்³வீபவர்ணநம்

லோமஹர்ஷண உவாச -

உத்தரேண ஸமுத்³ரஸ்ய ஹிமாத்³ரேஶ்சைவ த³க்ஷிணே ।
வர்ஷம் தத்³பா⁴ரதம் நாம பா⁴ரதீ யத்ர ஸந்ததி:॥ 1॥
நவயோஜநஸாஹஸ்ரோ விஸ்தாரஶ்ச முநீஶ்வரா: ।
கர்மபூ⁴மிரியம் ஸ்வர்க³மபவர்கே³ ச இச்ச²தாம் ॥ 2॥
மஹேந்த்³ரோ மலய:ஸம்ஹ்ய: ஶுக்திமாந்ரு’க்ஷபர்வத: ।
விந்த்⁴யஶ்ச பாரியாத்ரஶ்ச ஸப்தாத்ர குல பர்வதா:॥ 3॥
அத:ஸம்ப்ராப்யதே ஸ்வர்கோ³முக்திமஸ்மாத்ப்ரயாதி வை ।
திர்யக்த்வம் நரகம் சாபி யாந்த்யத: புருஷா த்³விஜா:॥ 4॥
இத:ஸ்வர்க³ஶ்ச மோக்ஷஶ்ச மத்⁴யம் சாந்தே ச க³ச்ச²தி ।
ந க²ல்வந்யத்ர மர்த்யாநாம் கர்ம பூ⁴மௌ விதீ⁴யதே ॥ 5॥
பா⁴ரதஸ்யாஸ்ய வர்ஷஸ்ய நவ பே⁴தா³ந்நிஶாமய ।
இந்த்³ரத்³வீப: கஸேருமாம்ஸ்தாம்ரபர்ணோ க³ர்ப⁴ஸ்திமாந் ॥ 6॥
நாக³த்³வீபஸ்ததா² ஸௌம்யோ க³ந்த⁴ர்வஸ்த்வத² வாருண: ।
அயம் து நவமஸ்தேஷாம் த்³வீப:ஸாக³ரஸம்வ்ரு’த:॥ 7॥
யோஜநாநாம் ஸஹஸ்ரம் ச த்³வீபோऽயம் த³க்ஷிணோத்தராத் ।
பூர்வே கிராதாஸ்திஷ்ட²ந்தி பஶ்சிமே யவநா:ஸ்தி²தா:॥ 8॥
ப்³ராஹ்மணா:க்ஷத்ரியா வைஶ்யா மத்⁴யே ஶூத்³ராஶ்ச பா⁴க³ஶ: ।
இஜ்யாயுத்³த⁴வாணிஜ்யாத்³யை வ்ரு’த்திமந்தோ வ்யவஸ்தி²தா:॥ 9॥
ஶதத்³ருசந்த்³ரபா⁴கா³த்³யா ஹிமவத்பாத³நி:ஸ்ரு’தா:॥
வேத³ஸ்ம்ரு’திமுகா²ஶ்சாந்யா: பாரியாத்ரோத்³ப⁴வா முநே ॥ 10॥
நர்மதா³ஸுரஸாத்³யாஶ்ச நத்³யோ விந்த்⁴யவிநி:ஸ்ரு’தா: ।
தாபீபயோஷ்ணீநிர்விந்த்⁴யாகாவேரீப்ரமுகா² நதீ:³॥ 11॥

ரு’க்ஷபாதோ³த்³ப⁴வா ஹ்யேதா: ஶ்ருதா: பாபம் ஹரந்தி யா: ।
கோ³தா³வரீபீ⁴மரதீ²க்ரு’ஷ்ணவேண்யாதி³காஸ்ததா²॥ 12॥
ஸஹ்யபாதோ³த்³ப⁴வா நத்³ய:ஸ்ம்ரு’தா: பாபப⁴யாபஹா: ।
க்ரு’தமாலாதாம்ரபர்ணீப்ரமுகா² மலயோத்³ப⁴வா:॥ 13॥
த்ரிஸாந்த்⁴யரு’ஷிகுல்யாத்³யா மஹேந்த்³ரப்ரப⁴வா:ஸ்ம்ரு’தா: ।
ரு’ஷிகுல்யாகுமாராத்³யா: ஶுக்திமத்பாத³ஸம்ப⁴வா:॥ 14॥
ஆஸாம் நத்³யுபநத்³யஶ்ச ஸந்த்யந்யாஸ்து ஸஹஸ்ரஶ: ।
தாஸ்விமே குருபஞ்சாலமத்⁴யதே³ஶாத³யோ ஜநா:॥ 15॥
பூர்வதே³ஶாதி³காஶ்சைவ காமரூபநிவாஸிந: ।
பௌண்ட்³ரா: கலிங்கா³ மக³தா⁴ தா³க்ஷிணாத்யாஶ்ச ஸர்வஶ:॥ 16॥
ததா² பராந்த்யா: ஸௌராஷ்ட்ரா: ஶூத்³ராபீ⁴ராஸ்ததா²ऽர்பு³தா:³ ।
மாருகா மாலவாஶ்சைவ பாரியாத்ரநிவாஸிந:॥ 17॥
ஸௌவீரா:ஸைந்த⁴வாபந்நா: ஶால்வா: ஶாகலவாஸிந: ।
மத்³வாராமாஸ்ததா²ऽம்ப³ஷ்டா:² பாரஸீகாத³யஸ்ததா²॥ 18॥
ஆஸாம் பிப³ந்தி ஸலிலம் வஸந்தி ஸரிதாம் ஸதா³ ।
ஸமோபேதா மஹாபா⁴கா³ஹ்ரு’ஷ்டபுஷ்டஜநாகுலா:॥ 19॥
சத்வாரி பா⁴ரதே வர்ஷே யுகா³ந்யத்ர மஹாமுநே ।
க்ரு’தம் த்ரேதா த்³வாபரம் ச கலிஶ்சாந்யத்ர ந க்வசித் ॥ 20॥
தபஸ்தப்யந்தி யதயோ ஜுஹ்வதே சாத்ர யஜ்விந: ।
தா³நாநி சாத்ர தீ³யந்தே பரலோகார்த²மாத³ராத் ॥। 21॥
புருஷைர்யஜ்ஞபுருஷோ ஜம்பூ³த்³வீபே ஸதே³ஜ்யதே ।
யஜ்ஞைர்யஜ்ஞமயோ விஷ்ணுரந்யத்³வீபேஷு சாந்யதா²॥ 22॥
அத்ராபி பா⁴ரதம் ஶ்ரேஷ்ட²ம் ஜம்பூ³த்³வீபே மஹாமுநே ।
யதோ ஹி கர்மபூ⁴ரேஷா அதோऽந்யா போ⁴க³பூ⁴மய:॥ 23॥
அத்ர ஜந்மஸஹஸ்ராணாம் ஸஹஸ்ரைரபி ஸத்தம ।
கதா³சில்லப⁴தே ஜந்துர்மாநுஷ்யம் புண்யஸஞ்சயாத் ॥ 24॥
கா³யந்தி தே³வா: கில கீ³தகாநி த⁴ந்யாஸ்து யே பா⁴ரதபூ⁴மிபா⁴கே³ ।

ஸ்வர்கா³பவர்கா³ஸ்பத³ஹேதுபூ⁴தே ப⁴வந்தி பூ⁴ய: புருஷா மநுஷ்யா:॥ 25॥
கர்மாண்ய ஸங்கல்பிததத்ப²லாநி ஸம்ந்யஸ்ய விஷ்ணௌ பரமாத்மரூபே ।
அவாப்ய தாம் கர்மமஹீமநந்தே தஸ்மில்லँயம் யே த்வமலா: ப்ரயாந்தி ॥ 26॥
ஜாநீ நைதத்குவயம் (?) விலீநே ஸ்வர்க³ப்ரதே³ கர்மணி தே³ஹப³ந்த⁴ம் ।
ப்ராப்ஸ்யந்தி த⁴ந்யா: க²லு தே மநுஷ்யா யே பா⁴ரதேநேந்த்³ரியவிஹீநா:॥ 27॥
நவவர்ஷே ச போ⁴ விப்ரா ஜம்பூ³த்³வீபமித³ம் மயா ।
லக்ஷயோஜநவிஸ்தாரம் ஸங்க்ஷேபாத்கதி²தம் த்³விஜா:॥ 28॥
ஜம்பூ³த்³வீப ஸமாவ்ரு’த்ய லக்ஷயோஜநவிஸ்தர: ।
போ⁴ த்³விஜா வலயாகார:ஸ்தி²த:க்ஷாரோத³தி⁴ர்ப³ஹி:॥ 29॥
॥ இதி ப்³ரஹ்மபுராணே ஜம்பூ³த்³வீபவர்ணநம் ॥
॥ ப்³ரஹ்மபுராணம் । பு⁴வநகோஶே ஜம்பூ³த்³வீபவர்ணநம் ॥
(பா⁴ரதவர்ஷப்ரமாணம் , தத³ந்தர்க³தபே⁴த³வர்ணநம் ,

நத்³யுபநத்³யுத்பத்திநிரூபணம் , ஜம்பூ³த்³வீபப்ராஶஸ்த்யவர்ணநஞ்ச)

.. brahmapurANam . bhuvanakoshe jambUdvIpavarNanam ..

(bhAratavarShapramANaM , tadantargatabhedavarNanaM ,

nadyupanadyutpattinirUpaNaM , jambUdvIpaprAshastyavarNanancha)

Notes:

Brahma Purāṇa ப்³ரஹ்ம புராண; in this chapter has the description about the continent

Jambūdvīpa ஜம்பூ³த்³வீப that has Bhāratavarṣa பா⁴ரதவர்ஷ as one of it’s subcontinent
that is constituted of Nine Parts viz. Indradvīpa இந்த்³ரத்³வீப, Kaśerumān கஶேருமாந்,
Tāmraparṇa தாம்ரபர்ண, Gabhasti க³ப⁴ஸ்தி, Saumya ஸௌம்ய, Gāndharva கா³ந்த⁴ர்வ,

Varuṇa வருண, Nāga நாக³, and Bhārata பா⁴ரத. Seven Principal Mountain Ranges, i.e.

Kulaparvata குலபர்வத include: Mahendra மஹேந்த்³ர, Malaya மலய, Sahya ஸஹ்ய,
Śuktimata ஶுக்திமத, Ṛkṣa ரு’க்ஷ, Vindhya விந்த்⁴ய, Pāriyātra பாரியாத்ர.

The chapter numbering in the referenced publications varies.

Encoded and proofread by Ruma Dewan

